
Abertzale, anarkista, errepublikano, komunista eta sozialisten 
alargunen doluaren ukazioa. Paulina Alustiza Berasategi, 

Ondarretako kartzelara, frankistek desagerrarazitako senar 
Simon Olaizola Arregiri meza eta oroigarria egiteagatik

Negación do loito das viúvas de nacionalistas, anarquistas, 
republicanos, comunistas e socialistas. Paulina Alustiza 

Berasategi, á prisión de Ondarreta, por celebrar unha misa e 
por facer un recordatorio ao seu marido Simón Olaizola Arregi, 

desaparecido polos franquistas

Ione Zuloaga Muxika
Euskal Herriko Unibertsitatea-UPV

Bigarren Errepublika garaia zen. Paulina Alustiza Berasategi zegamarra bere 
ahizparekin Donostian pasieran zebilen. Halako batean, mutil batzuek zerbait 
esan zieten bi emakumeei haiekin hitz egin nahian; bi emakumeek, beste aldera 
begiratuz, mutil gazteek esandakoari jaramonik egin gabe, aurrera jarraitu zuten. 
Mutil gazte haietako batek «Goizean behiak jezten ibili dituk eta orain, begiratu, 
haundiustetan zebiltzak!» adierazi zion albokoari. Bi neska gazteak, hura entzutean, 
irribarrez, bi mutilengana gerturatu ziren. Mutil gazte haietako bat Simon Olaizola 
Arregi zen, Loiolako (Azpeitia) Agite baserrikoa, 1935eko otsailaren 21ean Paulina 
Alustizarekin Zegaman ezkondu zena.

Gerra hasterako, bikotea Donostiako Victor Pradera1 63 kalean bizi zen. Paulina 
Alustizak, eraikin berdinean kokatutako familiako dendan lan egiten zuen haren 
ahizpa Jesusarekin batera. Bitartean, Simon Olaizola, Hotel Londresen sukalda-

1   Kaleari, Victor Pradera izena 1938ko apirilaren 3an ezarri zioten agintari frankistek, egun horretan inau-
guratu zuten Victor Pradera izena zeraman plaka (Donostiako Udal-Artxiboa, D-05-KALE ETA BIDEETAKO 
ERROTULUAK ETA ETXEETAKO ZENBAKIAK). Ordura arte, Easo izena zuen kaleak. Helbidearen datu zehatza 
dokumentazio frankistatik lortu dugunez, Victor Pradera kalea erabiltzea hobetsi dugu, datuak nahastea ekiditeko.

Victor Pradera, politiko, historialari eta abokatu tradizionalista izan zen eta errepublikanoek, estatu-kolpea-
rekin bat egin zuela eta, Ondarretako kartzelan atxilotu zuten. Han zegoela, 1936ko irailaren 6an fusilatu zuten.

ria zen eta Union Culinaria Guipuzcoana de Cocineros y Pasteleros sindikatuko 
sortzaileetako bat izan zen; ELA-ra sindikatuta zegoen. 1935eko abenduaren 7an, 
senar-emazteen seme Xabier Olaizola Alustiza jaio zen.

Hirukotearen etorkizuna 1936ko uztailaren 17 eta 18an oligarkia eta militar faxis-
tek Bigarren Errepublikako gobernu legitimoaren aurka estatu-kolpea eman eta 
haren eraginez hasitako gerrak guztiz baldintzatu zuen. 1936ko irailaren 13an Do-
nostiara tropa frankistak sartu ziren eta egun horietako batean, Olaizola-Alustiza 
familiaren etxera frankisten talde bat agertu, Simon Olaizola atxilotu eta Ondarre-
tako kartzelara eraman zuten:

En definitiva es que, Franco entra a San Sebastián a mediados de septiembre del 36 y 
a los pocos días se presenta a la noche un grupo de gente armada, lo suben y se lo llevan. 
Y alguien le debió de decir a mi madre que estaba en Ondarreta. Entonces mi madre 
solía ir todos los días a darle ropa, comida… (…) la comida y la ropa le llegaban pero 
no lo dejaban ver y un día fue y le dijeron que había sido trasladado y ahí no se supo 
más. El supuesto era que los sacaban de Ondarreta y se los llevaban a Hernani y ahí en 
la tapia del cementerio los fusilaban. (…) Como dice el papel, desaparecido.2

2   Aranzadi Zientzia Elkartea. Testigantza: Xabier Olaizola Alustiza.

Irudia 1. Paulina Alustiza Berasategi eta Simon Olaizola Arregiren ezkontza Zegaman. Xabier Olai-
zola Alustizak utzitako argazkia.

Irudia 3. Simon Olaizola Arregiren oroigarria. Xabier Olaizola Alustizak utzitako do-
kumentua.

Irudia 2. Simon Olaizola 
Arregiren Union Culinaria 

Guipuzcoana de Cocineros y 
Pasteleros-eko karneta. Xabier 

Olaizola Alustizak utzitako 
dokumentua.

Handik aurrera, Alustizak, senarrari gertatu zitzaiona ikertzeari ekin zion eta 
horretarako, haren seme Xabier Olaizolak Aranzadi Zientzia Elkarteko historiala-
rioi adierazi zigunez, inguruko ezagunen hainbat eta hainbat ate jo zituen, inongo 
erantzunik jaso gabe. Alustizak, senarra frankistek fusilatu ziotela adierazi eta sena-
rraren aldeko oroigarria atera zuen, honela zioen: «Simón Olaizola Arregi. Cofrade 
del Apostolado de la Oración. Que fue vilmente asesinado en defensa de su ideal el 
día 9 de Octubre de 1936 a los 27 años de edad (…)».3

Xabier Olaizola semeak adierazi zigunez, aurreko oroigarria izan zen bere ama 
Paulina Alustiza frankistek atxilotzeko arrazoietako bat eta beste arrazoietako bat, 
bere senarraren eta frankistek hildako gudari guztien omenez meza klandestino 
bat antolatu izana izan zen:

Yo era muy chico. El primero fue porque los familiares de los desaparecidos orga-
nizaron una misa. Llegó la Guardia Civil y les llevaron con las monjas, me imagino.4

Atotxako frantziskotarren elizan 1939ko urriaren 1ean meza: «(…) en conme-
moración de los separatistas caídos en lucha contra el Ejército Nacional así como 
otras personas también complicadas»5 egiteagatik atxilotu zuten Paulina Alustiza.

Ez zen Alustizak deitutako lehen meza izan: «(…) ya que el año anterior celebró 
otra con más esplendor que la de este año en los Carmelitas de esta Ciudad y en la 
misma fecha asistiendo igual cantidad de gente o más (…)».6

Gipuzkoako Gobernadore Zibilak elizkizuna ospatu zen eraikina itxi egin zuen, 
hartaz, Brigada Politico Social-eko Gonzalo Ramos Ruiz eta Luciano Romero Ro-
driguez arduratu ziren. Komentuko giltzak Diozesiko Gotzainak zituen Gasteizen.

Alustizak argiki deklaratu zuen, meza hura frankistek desagerrarazi zuten Si-
mon Olaizola Arregi senarrarengatik eskatu zuela eta hartarako bere laguna zen 
Juana Sagarzazu Bergara Donostiako Emakume Abertzale Batzako militantearen 
laguntza izan zuen: «Que por cumplir el tercer aniversario de la desaparición de 
su esposo encarga a los Franciscanos de Atocha una Misa (…)».7 Sagarzazu, aldi 
berean, Emakume Abertzale Batzako militantea izan zen Aurelia Bastarrika Aiz-
puruarekin harremanetan jarri zen, jendeari mezaren ospakizunaren berri ema-

3   Xabier Olaizola Alustizak utzitako oroigarria.
4   Aranzadi Zientzia Elkartea. Testigantza: Xabier Olaizola Alustiza.
5   Paulina Alustiza Berasategi eta beste pertsona batzuen aurkako sumarisimoa, Ipar-mendebaldeko Bitarteko 

Artxibo Militarra, Ferrol, 2435-1939.
6   Paulina Alustiza Berasategi eta beste pertsona batzuen aurkako sumarisimoa, Ipar-mendebaldeko Bitarteko 

Artxibo Militarra, Ferrol, 2435-1939.
7   Paulina Alustiza Berasategi eta beste pertsona batzuen aurkako sumarisimoa, Ipar-mendebaldeko Bitarteko 

Artxibo Militarra, Ferrol, 2435-1939.

teko. Azken horrek, Angel Lizarraga Arana kantoreari eta Juan Goikoetxea aber
tzaleari abisatu zion. Mezan zehar, Lizarragarekin batera, Rafael Lisaste, Narciso 
Elosegi, San Antonio klinikako lorezainak eta frantziskotarren komentuko bi frai-
dek kantatu zuten. Lizarragak, bere koinata Carmen Bejarano Luluaga Emakume 
Abertzale Batzako militanteak emandako mezuaren eraginez jakin zuen egingo zen 
ospakizunaren berri. 

Alustizak, Zegamako Victor Gorrotxategi fraide frantziskotarrari eskatu zion 
meza hura egiten laguntzeko eta Donostiako frantziskotarrei abisua emateko. Go-
rrotxategi frantziskotar fraidea, frankistek, Cartuja de Miraflores (Burgos) komen-
tura lekualdatu zuten Alustizari emandako laguntza zigortu asmoz. Gorrotxategiz 
gain, mezaz, Narbaiza, Lasa eta Nicolas Lekuona fraideak arduratu ziren. Handik 
aurrera, Narbaiza, Lasa, Lekuona, Juan Goikoetxea eta Jose Arana fraideak komen-
tutik kanpo utzi zituzten.

Beste askoren artean, aipatutakoak izan ziren Donostiako komisarian Enrique 
Biarge Añoro eta Felipe Foronda Oraa inspektoreen eta Julian Prieto Cayon idazka-
riaren aurrean deklaratu behar izan zuten atxilotuak. Atxiloketetan, Julian Aguado 
Lucas eta Esteban Gallego Morales Guardia Zibilek eta Cuerpo de Investigacion y 
Vigilancia-ko Federico Corral eta Jose Maria Martin-ek parte hartu zuten. Do-
nostiako Comisaria de Investigacion y Vigilancia-k meza ospakizuneko loreak ere 
errekisatu egin zituen, kolore abertzaleak zituztela adieraziz:

(…) relacionadas con la Misa que el día 1º del pasado mes de Octubre celebraron ele-
mentos nacionalistas en la Iglesia de los Padres Franciscanos tengo el honor de parti-
cipar a V.E. que en esta Comisaria se hallan depositados a disposición de su Autoridad 
cuatro ramos de flores artificiales que fueron recogidas el citado día del Altar donde se 
celebraba el acto religioso y que están compuestos de flores colores blanco, encarnado; 
y como bien pudiera interpretarse los mencionados colores en unión de las hojas verdes 
que contienen dichos ramos como los colores de la Bandera nacionalista (…) lo pongo 
en conocimiento de su Autoridad para la resolución que estime procedente.8

Gerra-Kontseilua artilleriako teniente Jose Maria Uhagonek zuzendu zuen. 
Alustiza, deklarazioaren ostean, Ondarretako kartzelan sartu zuten. 1939ko aza-
roaren 8an berriro ere deklaratu behar egin izan zuen. 1939ko azaroaren 24an, Pau-
lina Alustizaren ahizpa Jesusa deklaratzera deitu zuten. Paulina Alustiza eta Jua-
na Sagarzazu mezaren sustatzaile nagusitzat nabarmendu zituzten eta horregatik, 
denbora gehiago eduki zituzten Ondarretako kartzelan atxilotuta: «(…) considera-
da Viuda la primera (Paulina Alustiza) por aparecer que su marido fue ejecutado 

8   Paulina Alustiza Berasategi eta beste pertsona batzuen aurkako sumarisimoa, Ipar-mendebaldeko Bitarteko 
Artxibo Militarra, Ferrol, 2435-1939.

por las tropas nacionales; sin que para la otra colaboradora exista circunstancia 
especial».9 Alustiza ez zen kartzela-zigorra bete behar izan zuen bakarra izan. Pauli-
na Alustizaz gain, mezara joan ziren guztiek ere Ondarreta eta Zapatariko kartzelan 
atxilotuta egon behar izan zuten denboratxo batez eta deklarazioak egin behar izan 
zituzten; frankistak, egindako galdera sortetan, meza nortzuk antolatu eta mezara 
joan zirenek Alustiza eta Simon Olaizola Arregi ezagutzen zituzten galdetzeaz ar-
duratu ziren. Frankistek, meza hartara joan ziren 87 pertsona atxilotu eta Zapatari 
eta Ondarretako kartzelan preso sartu zituzten. Horietatik 14 emakumezkoak ziren. 
Horrez gainera, mezara joan ziren 106 pertsona ere poliziak fitxatu egin zituen. 
Guztira 226 pertsona inguruk deklarazioak egin behar izan zituzten.

Atxilotu gehienek, Paulina Alustiza eta Juana Sagarzazuk Ondarretako kartzelan 
jarraitzen zuten bitartean, kartzelatik espetxealdi arinduarekin irteteko aukera izan 
zuten. Azken horietako batzuk, fidantza ordaindu beharra izan zuten presondegitik 
atera ahal izateko. 1940ko urtarrilaren 5ean, Gerra-Kontseiluko epaileak Ondarre-
tako kartzelako zuzendariari Alustiza aske uzteko agindu zion. Hurrengo egunean, 
etxean bete beharko zuen espetxealdi arinduarekin aske utzi zuten.

1940ko apirilaren 22an berriro ere kartzelaratu egin zuten isun bat ez ordain
tzeagatik10 eta maiatzaren 21ean aske utzi zuten:11

Yo era chiquito pero pienso que el primero fue porque los familiares de los desapa-
recidos organizaron una misa, donde llegó la Guardia Civil y se los llevó a todos. (…) 
Y después por el recordatorio, por haber puesto ahí ‘vilmente asesinado’. (…) Yo fui a 
parar al caserío. Ella no hablaba de todo esto jamás, le dolía.12

Behin kartzelatik irten eta denboratxo batera, Argentinara lekualdatu beharra 
izan zuten Paulina Alustiza Berasategi eta bere seme Xabier Olaizolak:

Mi madre tenía que trabajar de servicio doméstico. Le gustaba mucho la cocina y fue 
a una academia, y llegó a ser una cocinera brillante. A mí me tocó andar en los colegios 
porque no teníamos casa, no había donde vivir y a mí me tocó andar en los colegios de 
monjas y curas y gente que te hace el bien y te hace el mal, porque ser huérfano y nece-
sitado quien no te pega te humilla y quien no te humilla te pega, duro hasta los 18 años.13

9   Paulina Alustiza Berasategi eta beste pertsona batzuen aurkako sumarisimoa, Ipar-mendebaldeko Bitarteko 
Artxibo Militarra, Ferrol, 2435-1939.

10   Ezin izan dugu jakin zergatik ezarri zioten isuna frankistek.
11   Paulina Alustiza Berasategiren kartzela-espedientea, Gipuzkoako Probintziako Artxibo Historikoa: AHPG-

GPAH GEZ, 02833_0071.
12   Aranzadi Zientzia Elkartea. Testigantza: Xabier Olaizola Alustiza.
13   Aranzadi Zientzia Elkartea. Testigantza: Xabier Olaizola Alustiza.

Argentinara lekualdatu ahal izateko, Alustizak, bera zela Xabier Olaizolaren 
guraso-ahalduna frogatu behar izan zuen eta hala eman zioten bere senarra 1936ko 
urriaren 8an «desagertu egin zela» adierazten zuen dokumentua.

Ordura arte urriaren 9an fusilatu zutela uste zutenaren kontrara, urriaren 8an 
desagertu zela adierazten zuen heriotza-akta hark.

Irudia 4. Simon Olaizola Arregiren heriotza-akta. Xabier Olaizola Alustizak utzi-
tako dokumentua.

Argentinan Alustizaren bi anaia bizi ziren eta haien babesa behintzat jaso zuten, 
izan ere, Donostian bizi behar izan zuten egoera tamalgarria izan zen «Una vez que 
eras la viuda de un rojo separatista era mala palabra, nadie quería tener relación 
contigo porque… esto es como la sarna se extiende y nadie se quiere comprome-
ter…».14

Familiak betidanik uste izan zuen, Simon Olaizola fusilatu ostean Hernaniko 
hilerrian hilobiratu zutela beste hainbat fusilaturekin batera. Gaur egun, oraindik 
ere, ez dira haren gorpuzkiak aurkitu eta bere seme Xabier Olaizola Alustizak iker-
keta horretan murgilduta darrai. Bide horretan «Querella Argentina»-n sartu zuen 
bere aitaren kasua ikertu eta haren desagerpenaren arduradunak epaitu zitzaten.

Paulina Alustizari frankistek ez zioten utzi senarraren dolua egiten. Desagertu
tzat deklaratu zuten, baina inondik inora ez fusilatutzat. Ez zen horrelakorik jasan 
behar izan zuen emakume bakarra izan, fusilatu abertzale, anarkista, errepublika-
no, komunista zein sozialisten alargun izan zirenen ohiko egoera bihurtu zen. Gor-
puzkirik gabe dolua igarotzea ezinezkoa zen eta frankistek beraz, dolua lasaitasunez 
egitea ekidin zioten Paulina Alustiza, Xabier Olaizola eta haien senideei, haren 
eragina gaur egunera arte iristen da.

14   Aranzadi Zientzia Elkartea. Testigantza: Xabier Olaizola Alustiza.

Irudia 5. Paulina Alustiza Berasategi eta Xabier Olaizola Alusti-
za. Xabier Olaizola Alustizak utzitako argazkia.

Artxiboak

Ipar-mendebaldeko Bitarteko Artxibo Militarra (Ferrol).
Zegamako Udal-Artxiboa.
Gipuzkoako Probintziako Artxibo Historikoa.
Xabier Olaizola Alustizaren artxiboa.

Irudia 6. Simon Olaizola Arregiren 
Hernaniko hilerriko plaka.  

Xabier Olaizola Alustizak utzitako 
dokumentua.

O mundo no que se asinou o pacto de Galeusca en 1923 é moi distinto 
do de hoxe. Máis de cen anos despois, cómpre mirar ao pasado para 
revisar as traxectorias dos distintos proxectos de construción nacional 
que convivíron no interior dos estados europeos, de maneira máis ou 
menos con� itiva.

Esta obra colectiva é unha revisión histórica das nacións, das propos-
tas políticas e dos pasados incómodos e con� itivos en Galiza, Euskadi e 
Cataluña. Desde unha perspectiva plural, pensada en Europa e no mun-
do, reúne investigadores e investigadoras  que responden a preguntas da 
historiografía actual: Como se construíron estes proxectos nacionais? 
Que con� ictos articularon este século dende Galeusca? De que maneira 
lidiaron cos pasados incómodos e traumáticos? Que nos ofrece a histo-
ria para o presente e futuro destas propostas políticas?

